Кукмара муниципаль районы
Янил гомуми урта белем бирү мәктәбе

(атналыкта үткәрелгән сыйныфтан тыш чара)

6 сыйныф.

Максат: 

– балаларда математика фәненә карата мәхәббәт тудыру;

– аларны бу фән белән тагын да кызыксындыру; 

– аларда фикерләү тизлеген, җитезлекне, уйлап табучанлыкны арттыру;

– сыйныф коллективының ныгуына һәм үсүенә ярдәм итү;

–укучыларның бер-берсенә карата ихтирам итү, дуслык хисләре тәрбияләү.

Материаллар: биремле карточкалар, плакатлар.

Җиһазлау: калькулятор

Баллар кую системасы: 

1 конкурс “Зиһеннәр язылдыру” 1 сорау-1 балл

2 конкурс “Мәсьәләләр чишү” 5 балл

3 конкурс “Кем тизрәк уйлый?” 1 сорау-1 балл

4 конкурс “Тестлар” 5 балл

5 конкурс “Математик шигырь уку” 5 балл

6 конкурс “Калькуляторда кем тизрәк”  5 балл

7 конкурс “Җитезләр конкурсы” 3 балл

Һәрбер уңыш теләүче белән үткәрелгән уен өчен алар теләгән командага балл куела.

Өй эше.

1) математика фәне турында бөек кешеләрнең сүзләрен табарга.

2) Математика турындагы җырлар, шигырьләрне тупларга.

3) Күрше командага сорау әзерләргә.

Чара барышы.

Укучылар, атналыкның бишенче көне бара. Математикадан зиһеннәрне сынап карыйк әле, көч сынашыйк. Сезнең күбегез математика белән кызыксына, күп белергә тырыша. Дөрес, кайберәүләр математиканы “коры фән” дип саный. Әмма аның үз матурлыгы гүзәллеге бар.

Математика кешене уйларга, фикер йөртергә өйрәтә. Ул сезгә читен мәсьәләләрне хәл итәргә, башка фәннәрне үзләштерергә, тирә-юньдәге күренеш һәм вагыйгаларның асылына төшенергә ярдәм итәр.

Бу фән тормышта һәркемгә: эшчегә, галимгә, терлекчегә, эшкуарга, врачка һәм башка һөнәр ияләренә дә кирәк. Шуңа күрә, киләчәктә, үзегезгә белгечлек сайлаганда , аның ярдәме тиячәк.

Ә хәзер, әйдәгез, бу уенда катнашучы командаларга сүз бирик.

Командалар һәрберсе үзләре белән таныштыра. Жюрины, көндәш командаларны сәламли.  

Без хәзер барчабыз бер-беребез белән таныш. Димәк, уеныбызның төп өлеше– “математик” көч сынашуга  керешик. 1 нче конкурсны игълан иткәнче, әйдәгез, өй эшен тикшерик.

Өй эше тикшерелә. Жюри баллны үзе билгели.

1 конкурс “Зиһеннәр язылдыру” дип атала. Хәзер сезнең игътибарга сорау тәкъдим ителә. Җитез команда  җавап бирә. Җавап дөрес булмаса, икенче команданың җавап бирергә мөмкинлеге бар. Игътибар !

Сораулар:

1. 2 кулда 10 бармак. 10 кулда ничә бармак? (50 бармак)

2. Өчурынлы саннан икеурынлы санны алгач бер урынлы сан чыккан. Ул санны әйтегез.

3. Гаиләдә җиде малай. Һәр малайның сеңлесе бар. Гаиләдә ничә кыз бала бар? (1)
4. Урамнан әтисе белән малай, бабасы белән онык бара. Урамнан ничә кеше бара? (3).
2 конкурс.  “Мәсьәләләр чишү”. 

1) “Башак җыйдык” 

Ун башакта унбиш грамм

Бөртек барын беләм мин.

Көне буе башак җыйдык

Бүген энем белән мин.

Энем миннән кимрәк җыйды

Алты йөз дә 10 башак.

Йөзне кушсаң, мин җыйганның

Ул яртысы булачак.

Ягез әле, без ничәшәр

Башак җыя алганбыз

Һәм икебез никадәрле

Ашлык саклап калганбыз.

Җавап: энесе–610 башак, апасы– (610+100)*2=1420 башак , бергә 2030 башак, 203*15=3045 г ашлык.

2) “Бер грамм бал өчен”

Алып кайта бал корты

Балны кырдан, урманнан                         1г=1000 мг
Артмый аның табышы

Кырык миллиграммнан.

Алып кайтса балын ул

Бер грамм бал җыярга

Ничә тапкыр барыр ул

Ничә чакрым юл үтәр?

Белсәң исләрең китәр.

3 конкурс “Кем тизрәк уйлый?”
Хәзер сезгә сораулар әйтелә. Кайсы команданың җавабы бар һәм җитезрәк, шул җавап бирә. 

Сораулар:

1. Өч көн рәттән яңгыр ява аламы? (юк, уртасында төн бар)
2. Төнге сәгать 12 дә яңгыр яуса, 72 сәгатьтән соң кояшлы матур көн була аламы? (юк, төн була)

3. 1 дән 100 гә кадәр саннарда ничә 9 цифрасы бар? (20)

4. Булат көн саен мәктәптән җәяү кайта. Яз көне юлга ул 85 минут, кышын 1 сәг 25 минут сарыф итә. Моны ничек аңлатырга? (1 сәг 25 минут=85 минут)

4 конкурс “Анаграмма”

Мин сезгә анаграммалар язылган карточкалар бирәм. Анаграмма– берничә яки бөтен хәрефләре дә үзгәртелгән сүз. Сезгә бу сүзләрне табарга һәм мәгънәсе буенча артык сүзне сызарга кирәк.

ӘЛНӘЙӘ, КӘГҮТӘР, ДАВКТАР, УАЛ

(әйләнә, түгәрәк, квадрат, алу)

5 конкурс “Математик шигырь уку“

1) У про 100 го 100рожа

Непро100рный дом.

Ча100 в нем 100ножка

Бродит под 100лом.

Дорожит 100ножка

Чи100тою ног

И 100личной ваксой

Чистит 100 сапог.
2) Есть у нас 3 сес3цы
Вы не знаете их?

Как бы мне ухи3ться

Рассказать о троих?

У одной, что в С3жове,

Над окошком жил с3ж

С3чь она мастерица–

Приходи к ней, малыш!

6 конкурс “Калькулятор патшасы”
Бу уенда без калькулятор белән оста эшли белүчеләрне билгеләрбез. Хәзер мин сезгә төрле саннар әйтәм. Сез аны калькуляторда җыеп 1800 ка борасыз(кирегә әйләндерәсез) һәм нәрсә күрүегез турында хәбәр итәсез. Сүзме ул, хәрефме? 

1) 0 – О
2) 8 – В
3) 3 – Е
4) 6390 – ОБЕД

5) (3,09:3+0,588):2-0,8=0,009 – БОЙ

7 конкурс “Җитезләр конкурсы”

Сораулар урнына һәр тигезлекнең ике ягына да бер үк санны куеп дөрес тигез ясарга.

? * 51 = 15?                         ? * 21 = 12?                             ? * 86 = 68? 

(Җавап: 3 * 51 = 153            6 * 21 = 126                 8 * 86 = 688 )

Уңыш теләүчеләр өчен уеннар:

1. Ребусны чишәргә: 7 я, 40 а, 100л, с3ж (семья, сорока, стол, стриж)
2. “Әйтәм, әйтмим” уены

3. “Тиз санау” конкурсы

Жюри нәтиҗә ясый . Уенны йомгаклау. Җиңүче команданы бүләкләү.

